
■ L’AURA

Nauschas vistas per la fin d’emna

(lq) La fiera svizra da latg ha en
vista ina sfida istorica: L’Asso-
ciaziun svizra dals producents
da latg (ASPL) sa prepara per la
sortida da la contingentaziun.
Quest pass succeda tranter ils
2006 ed ils 2009. Il pass sa basa
sin ina decisiun da las chombras
federalas: Enfin l’onn 2009 sto
l’agricultura reglar sin basa pri-
vata la limitaziun da la produc-

ziun da latg. Ier ha il president da
l’ASPL pledà per ina gulivaziun
tranter ils purs e l’industria da
latg. Dapli che 20 organisaziuns
da producents vulan sortir gia
enfin ils 2006 da la contingenta-
ziun. L’associaziun vul dentant sa
concentrar sin sulet sis enfin otg
organisaziuns. La qualitad dues-
sia restar era en l’avegnir il trumf
principal, punctuescha ASPL.

Ils producents da latg 
sa preparan per la sortida

Ils producents
e l’industria
da latg èn
confruntads
cun midadas
istoricas. 

(lq) L’associaziun GastroSuis-
se patischa pervi da las cun-
diziuns disfavuraivlas da la
branscha. Sco quai ch’il presi-
dent Klaus Künzli ha declerà ier,
suffla il vent fraid actualmain da
tuttas direcziuns: Ins constate-
schia sperditas pervi da la reduc-
ziun da la limita da promile,
alura patischian ins da la lobby

cunter ils fimaders, da la taglia
sin plivalita, la furia da regula-
ziuns sco era da la lescha davart
la fiera interna. Damai ch’i det-
tia ina surcapacitad da radund
10 000 manaschis, haja la bran-
scha era da batter cun in pro-
blem structural. Il dumber
d’ustarias è puspè s’augmentà
l’onn passà per 690 manaschis.

Oz, ils 14-4, il di dal numer d’urgenza 144

Allegra linguas
■ (anr/ld) La Nova Societad
Helvetica ha preschentà ier a
Berna in guid en las quatter lin-
guas naziunalas cun il titel dal
vallader «Allegra linguas». Il
cudesch sa drizza a las admini-
straziuns, a las instituziuns pu-
blicas, a las fatschentas ed a
persunas privatas. Sco quai che
la presidenta da la Nova Societad
Helvetica, (NSH), Dori Schaer-
Born, ha punctuà a chaschun da
la preschentaziun dal nov cu-
desch, saja la Svizra loscha da sia
quadrilinguitad. Necessari saja
da mantegnair questa situaziun,
era en vista a la derasaziun da di-
versas linguas estras, principal-
main da l’englais. La finamira da
la NSH saja da rinforzar la co-
esiun naziunala cun promover il
discurs politic en tuttas parts cul-
turalas da la Svizra. Plurilingui-

tad saja ina schanza e betg in
burdi, ha Schaer accentuà. Cun
questa publicaziun en las quatter
linguas naziunalas vul la Nova
Societad Helvetica far attent che
la coesiun naziunala è era depen-
denta dal respect vicendaivel en
il mintgadi. La plurilinguitad è
ina pussaivladad ch’ins duai trair
a niz, ina ritgezza ch’ins duai niz-
zegiar or, ina cultura ch’ins duai
promover, è la devisa da questa
ovra.

Cussegls per mintga di
Il cudesch dat cussegls pratics
fundads sin la lavur dal min-
tgadi, per tgi che s’adrizza ad in
public pluriling, saja quai cun in
inserat, cun in placat, cun in site
internet u per in’allocuziun. I
suonda ina paletta da pussaivla-
dads praticas davart il reglar la

communicaziun en in ambient
biling u pluriling. La redactura
dal cudesch, Marie-Pierre Walli-
ser-Klunge, è stada en contact
cun la pratica e cun la teoria. Ses
cussegls sa basan sin experien-
tschas en la pratica, dentant era
sin lavurs scientificas d’experts
da diversas universitads e da ser-
vetschs da linguatgs. Ina ulteriu-
ra part sa fatschenta cun las pon-
deraziuns politicas ed economi-
cas da la plurilinguitad. 

Las illustraziuns derivan da la
concurrenza «La plurilinguitad
dessignada dals uffants», organi-
sada da la Rait da vischnancas
europeanas bilinguas e plurilin-
guas, en collavuraziun cun la ci-
tad da Bienna ed il Forum da la
bilinguitad.

Il cudesch è cumparì tar la 
chasa editura Rüegger Turitg/Cuira.  

Dori Schaer-Born, la presidenta da la Nova Societad Helvetica, dretg, a mez Melis Ceskic, Bienna, frontispizi
dal cudesch, san. Guiu Sobiela-Caanitz, ha procurà per la translaziun rumantscha. FOTO L. DEPLAZES

In fonds per projects madirs
■ (lq) Il cussegl federal vul in

fonds d’urgenza e sco instrument a
lunga vista in fonds d‘infrastructu-
ra per projects madirs en il sectur

«construcziun da vias. Ord quest
fonds duessan projects d’infra-

structura dal traffic d’aglomera-
ziun vegnir finanziads. Cun 235
milliuns duai il fonds vegnir en

agid là, nua che pachets da spargn
retardan la realisaziun da raits da

vias naziunalas. Las regiuns da
muntogna e da l’ur duain cunzunt
obtegnair dapli daners per man-

tegnair lur vias principalas.

Neuanfang bei der 
Bündner Krebsliga

Hansjürg Trachsels
erste 100 Arbeitstage

